
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
ՍՈՑԻԱԼԱԿԱՆ ՊԱՇՏՊԱՆՈՒԹՅԱՆ ՎԱՐՉԱՐԱՐՈՒԹՅԱՆ ԵՐԿՈՐԴ ԾՐԱԳԻՐ
ՎԱՐԿ NO: 5398-AM

ԱՌԱՋԱԴՐԱՆՔԻ ԱՆՎԱՆՈՒՄԸ` Միասնական սոցիալական ծառայության Արաբկիրի տարածքային կենտրոնի վերանորոգման աշխատանքների նկատմամբ տեխնիկական հսկողության իրականացում

Հղում No. (համաձայն Գնումների Պլանի): SPAP II C-3-1-2-P

Հայաստանի Հանրապետությունը միջոցներ է ստացել Համաշխարհային բանկից «Սոցիալական  Պաշտպանության Վարչարարության երկրորդ» ծրագրի (ՍՊՎԾ-2) (վարկ՝ 5398-ԱՄ) ֆինանսավորման համար և նպատակ ունի օգտագործել այս միջոցների մի մասը խորհրդատվական ծառայությունների համար:  

Խորհրդատվական ծառայության հիմնական նպատակն է՝ Միասնական սոցիալական ծառայության Արաբկիրի տարածքային կենտրոնի վերանորոգման աշխատանքների նկատմամբ տեխնիկական հսկողության իրականացումը:

Սույն առաջադրանքի իրականացման համար նախատեսվում է վարձել Խորհրդատվական ընկերություն (հետայսու` Խորհրդատու):

Խորհրդատուի հիմնական գործունեությունը կայանալու է հետևյալում`
ա) Տեխնիկական հսկողության ենթակա շինարարական օբյեկտում շինարարական աշխատանքների նախագծանախահաշվային փաստաթղթերի ուսումնասիրություն և պատվիրատուին կարծիքի ներկայացում՝ նախատեսված շինարարական աշխատանքների տեխնիկակական իրականացման տեսանկյունից հնարավոր ռիսկերի ու բացերի վերաբերյալ.
 բ) Տեխնիկական հսկողության ենթակա շինարարական օբյեկտում շինարարական աշխատանքների (այդ թվում համակարգչային ցանցի մոնտաժման) նկատմամբ տեխնիկական հսկողության իրականացումը՝ ՀՀ օրենսդրությամբ սահմանված շինարարական նորմերին ու կանոններին և Պատվիրատուի ներկայացրած պահանջներին համապատասխան:
գ) Մասնակցությունը շինարարության որակի՝ հեղինակային հսկողության, պետական քաղաքաշինական տեսչության հսկողության և այլ լիազորված մարմինների կողմից իրականացվող ստուգումներին՝ հետևելով դրանց արդյունքում հայտնաբերված թերությունների ժամանակին վերացմանը:

Ծառայությունների իրականացումը պետք է սկսվի  տվյալ շինարարական օբյեկտում շինարարական աշխատանքների մեկնարկի օրվանից և ավարտվի կապալի պայմանագրով նախատեսված ժամկետում` օբյեկտի շահագործման հանձնման ակտի ստորագրումով:

Որակավորման չափանիշներ

	Տեխնիկական հսկողություն իրականացնող կազմակերպությունը պետք է ունենա`
· հասարակական շենքերի շինարարության տեխնիկական հսկողության իրականացման առնվազն երեք տարվա փորձ,  
·  տեխնիկական հսկողության գծով հաջողությամբ իրականացված առնվազն երեք ծրագիր (որպես հավաստում պետք է ներկայացվեն պայմանագրերի պատճեները),
· շինարարությունների որակի տեխնիկական հսկողության իրականացման համար անհրաժեշտ լիցենզիաները (հասարակական, էներգետիկ, կապի),
· Սույն ՏՀ-ով տեխնիկական հսկողության իրականացման համար համապատասխան իրավասություն ունեցող լիցենզավորված առնվազն մեկ մասնագետ՝ առնվազն երեք տարվա մասնագիտական փորձառությամբ:
 
Հետաքրքրված խորհրդատուների ուշադրությունը հրավիրվում է Համաշխարհային բանկի՝ «ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձման Ուղեցույցների» (2011թ-ի հունվար, խմբագրված՝ հուլիս 2014 թ-ի («Խորհրդատուի ուղեցույց») 1.9 պարագրաֆին, որտեղ սահմանված է շահերի բախման վերաբերյալ Համաշխարհային բանկի քաղաքականությանը:
Խորհրդատվական ընկերության ընտրությունը կիրականացվի «Ուղեցույցներ. ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձում» փաստաթղթում (2011թ-ի հունվար, խմբագրված՝ հուլիս 2014թ-ի («Խորհրդատուի ուղեցույց») սահմանված «Խորհրդատուների որակավորում ընտրության» մեթոդի ընթացակարգերի համաձայն:  

Հետաքրքրված թեկնածուները կարող են լրացուցիչ տեղեկատվություն ստանալ ներքոնշյալ հասցեով հետևյալ աշխատանքային ժամերին` 09:00-ից մինչ 18:00-ը:  

[bookmark: _GoBack]Հետաքրքրվածության հայտերը պետք է գրավոր ձևով ներկայացվեն ներքոնշյալ հասցեով՝ (անձամբ, փոստով կամ էլ-հասցեով) մինչև 2023թ. մայիսի 29-ը, ժ. 18:00 (տեղական ժամանակով):


Պրն  Վիգեն Անանյան
Սոցիալական պաշտպանության վարչարարության երկրորդ ծրագիր
 ՀՀ, ք. Երևան, 0010, Կառավարական տուն 3
հեռ. (374-10) 54 16 89; 
էլ. փոստ infospap@mlsa.am

